反黑組

時間:早上/下午

人物:日味千/灰塵/馬拉糕/某sir/豬肉榮

地點:某校園內/民意調查公園/味千屋企/街道

<空氣清新的早上，一道陽光照射在味千身上>

<淺黃色的鬧鐘發出抗議的聲音>

味千：唉…又黎喇！

千媽：味千，起身喇！

味千：係喇！真麻煩！呀！媽！飯盒未洗呀！

千媽：下！你又唔記得左洗呀？

味千：（國語）忘記了o麻……
千媽：味千姐，呢個係你既責任呀！

味千：得喇，得喇……我返學喇！

＜急速的跑路步聲＞

味千：嘩，咁多垃圾o架！

<垃圾遍滿地>

<忽然出現一位清潔工人，看了地下一眼，繼續行路>

味千：喂，呀伯，做咩唔理ｄ垃圾呀？！

伯：車！呢度成日都係咁架啦，掃完又掃，都仲係咁鬼多垃圾，倒不如唔好掃仲好啦！

味千：下？咁ｄ垃圾咪愈積愈多囉？！“

　伯：ｏ黑！細佬女咪理咁多野！返你既學啦！

味千：咦…返學？係喎..我要返學架喎!<低頭看手錶>

味千：下！７點４５分…我就遲到喇！

＜匆匆忙忙咁跑返去學校＞

＜一聲開門的聲音＞

塵+糕：早晨喎，味千。

味千：……早晨….!!

塵+糕：…(心想)味千又遲到喇！

豬肉榮：「千層糕」，做咩咁既樣呀？

＜塵+糕+味千慢慢把目光移向〔豬肉榮〕，立刻睜大雙眼＞

塵+糕+味千：你係青山度出黎架？

豬肉榮：ｗｈａｔ？

塵+糕+味千：你做咩著到咁既？

＜豬肉榮身上掛著數不出的蕉皮／膠袋／紙巾等常見的垃圾＞

＜四周的燈光暗下，只射著豬肉榮＞

豬肉榮：唉，你地有所不知啦，岩岩我行過街道果時，踩到蕉皮，之後仲跌左落垃圾堆ｔｉｍ呀！我依家要去沖一沖佢先～唔講住喇！得閒飲茶。（走出課室）

＜燈光開＞

塵+糕+味千：．．．學生既設施真係好！

味千：岩岩呀，我見到街上面全部都係垃圾呀！

塵：嗯嗯，仲愈積愈多添！

糕：都唔明點解ｄ人咁無責任感架！

＜上課的鐘聲響了＞

＜某ｓｉｒ進入課室＞

某ｓｉｒ：各位同學，請問一下，何為責任？

糕：就係自己應該要做既野囉。

某ｓｉｒ：嗯，咁請問岩岩遲到既味千同學回答一下，你既責任係乜野？

味千：要守時…….

某ｓｉｒ：答得好，呀….點解唔見豬肉榮同學既？

塵：佢去沖走身上ｄ垃圾

某ｓｉｒ：但係我今日交低左ｄ野要佢做架喎，呢d好明顯係不負責任既行為啦！

<場地轉換至男更衣室>

豬肉榮：哈！係咪有人講緊壞話呢？

＜放學後，味千一個人係街上行＞

味千：ｄ垃圾已經上升左４ｃｍ喇！

伯：咦，乜又係你呀？

味千：係呀，啊伯呀！請你掃左佢啦！好嘔心架，今日我個

　　　同學跌左落去添呀~搞到成身臭味！

伯:後生女，你估話掃就掃咁易咩？

味千：但係你咁樣，好唔負責任喎！

伯：你地ｄ市民夠係啦！如果唔係你地，我洗乜怕左ｄ垃

圾呀！

味千：咁又係……好啦，我會叫ｄ市民唔好再係咁架喇！

伯：唉，見你咁好人，好啦！我就幫你地掃啦！

味千：多謝呀伯！

＜味千回到家後，拿上日記簿＞

味千：（邊說邊寫）其實人人都有責任，點解我地唔做好自己既責任而去怪責人地呢？係生活上，我地無時無刻都要負好自己既責任，咁樣就會有一個和平／美好既世界架啦！！
